
Монгол Улсын Их Хурлын 2022 оны ээлжит бус чуулганы
Үйлдвэржилтийн бодлогын байнгын хорооны
08 дугаар сарын 30-ны өдөр /Мягмар гараг/-ийн
хуралдааны товч тэмдэглэл

Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 13 цаг 58 минутад Төрийн ордны “Их эзэн Чингис хаан” танхимд эхлэв. 
           Томилолттой: А.Адъяасүрэн, Д.Батлут, Ж.Эрдэнэбат;
Чөлөөтэй: Ж.Бат-Эрдэнэ, Г.Ганболд, Н.Наранбаатар, Ш.Раднаасэд, Ц.Туваан, О.Цогтгэрэл.
 

Нэг.Байнгын хорооны даргыг сонгох тухай 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Т.Энхтүвшинг Байнгын хорооны даргад нэр дэвшүүлж байгаа талаар танилцуулав. 


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно. 


Б.Чойжилсүрэн: Үйлдвэржилтийн бодлогын байнгын хорооны даргаар Улсын Их Хурлын гишүүн Төмөртогоогийн Энхтүвшинг сонгохыг дэмжье гэсэн санал хураалт явуулъя.

Зөвшөөрсөн:
10

Татгалзсан:

  0

Бүгд:


10

100 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Т.Аубакир Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 14 цаг 03 минутад хэлэлцэж дуусав.
Байнгын хорооны хуралдаанаар 1 асуудал хэлэлцэв.

Хуралдаан 05 минут үргэлжилж, ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр 14 цаг 03 минутад өндөрлөв. 
   


Тэмдэглэлтэй танилцсан: 

ҮЙЛДВЭРЖИЛТИЙН БОДЛОГЫН
БАЙНГЫН ХОРООНЫ ДАРГА



           Б.ЧОЙЖИЛСҮРЭН
  
Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                      Б.БАТГЭРЭЛ
МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ 
ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 

08 ДУГААР САРЫН 30-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Улсын Их Хурлын 2022 оны ээлжит бус чуулганы 2022 оны 8 дугаар сарын 30-ны өдрийн Үйлдвэржилтийн бодлогын байнгын хорооны хуралдаанд гишүүдийн олонх хүрэлцэн ирсэн учраас нээснийг мэдэгдье. 
Байнгын хорооны хуралдаанаар хэлэлцэх асуудлыг та бүхэнд танилцуулъя. Байнгын хорооны даргыг сонгох тухай асуудал байна. Хэлэлцэх асуудал нэг л асуудалтай. Саналтай гишүүд байна уу? Алга. Хэлэлцэх асуудлаа батална. 
Хэлэлцэх асуудалд оръё. 
Нэг.Байнгын хорооны даргыг сонгох тухай асуудлыг хэлэлцэж эхэлье. 
Ийм хууль зүйн тайлбар байгаа юм байна. Монгол Улсын Их Хурлын тухай хуульд 26.3 нь Байнгын хороог Улсын Их Хурлаас нэг жилийн хугацаагаар сонгосон дарга тэргүүлнэ. 26.4 дээр Байнгын хорооны даргыг Улсын Их Хуралд сонгогдон ажилласан туршлагыг нь харгалзан тухайн Байнгын хорооны гишүүдээс сонгох бөгөөд түүнийг улируулан сонгож болно гэсэн ийм хууль зүйн заалттай юм байна. Тэгээд Монгол Ардын Намын бүлгийн дарга Тогтохсүрэн дарга нэр дэвшигчийг танилцуулна. Тогтохсүрэн даргын микрофоныг өгье. 
Д.Тогтохсүрэн: Баярлалаа. Үйлдвэржилтийн байнгын хорооны гишүүдийн өдрийн мэнд хүргэе. Байнгын хорооны дарга Улсын Их Хурлын тухай хуулийн дагуу нэг жилийн хугацаатай нэг удаа улиран сонгогддог. Үйлдвэржилтийн байнгын хорооны дарга Чойжилсүрэн Эрчим хүчний сайд болсон, Засгийн газрын гишүүн. Тийм учраас Байнгын хорооны даргад Улсын Их Хурал дахь олонхын бүлгээс Төмөртогоогийн Энхтүвшингийн нэрийг дэвшүүлж байна. 
Энхтүвшин 1990 онд Дорноговь аймгийн сайншандын 2 дугаар сургууль, 1992 онд Санхүү, эдийн засгийн дээд сургууль эдийн засагч мэргэжлээр  1999 онд Орхон их сургуулийг хуульч, эрх зүйч мэргэжлээр, 2004 онд Удирдлагын академийг төрийн удирдлагын менежерээр тус тус төгссөн. 1992-1996 онд Эм импекс компанид нягтлан, 1997-2001 онд Дорноговь аймгийн Санхүүгийн хянан шалгалтын газарт улсын ахлах байцаагч, хэлтсийн дарга, 2001-2003 онд Дорноговь аймгийн Засаг даргын Тамгын газрын Эдийн засаг үйлдвэрлэлийн хэлтсийн дарга, 2003-2004 онд Дорнод аймгийн Засаг даргын Тамгын газрын Стратегийн бодлого төлөвлөлтийн хэрэгжилтийг зохицуулах хэлтсийн дарга, 2004-2007 онд Дорноговь аймгийн Засаг даргын Тамгын газрын дарга, 2007-2011 онд Дорноговь аймгийн мэргэжлийн хяналтын газрын дарга, 2011-2012 онд нийслэлийн Хан-Уул дүүргийн Мэргэжлийн хяналтын хэлтсийн дарга, 2012-2014 онд нийслэлийн мэргэжлийн хяналтын газрын Санхүүгийн хяналтын хэлтсийн дарга 2014-2015 онд Сайхан-Улаан оргил компанийн үүсгэн байгуулагч, захирал, 2015 оноос Дорноговь аймгийн Монгол Ардын Намын хорооны дарга, 2016-2020 онд Дорноговь аймгийн Засаг дарга 2020 оноос Монгол Улсын Их Хурлын гишүүнээр сонгогдон ажиллаж байна. 
Энхтүвшин гишүүний ажлын туршлагыг нь харгалзан үзэж хуулийн дагуу Үйлдвэржилтийн байнгын хорооны даргад нэрийг нь дэвшүүлж байна. Байнгын хорооны гишүүд та бүгдийг дэмжиж өгөхийг хүсье. Баярлалаа.

Б.Чойжилсүрэн: Тогтохсүрэн даргад баярлалаа. Тогтохсүрэн дарга Энхтүвшин гишүүний нэрийг дэвшүүллээ. Нэмж нэр дэвшүүлэх саналтай гишүүд байна уу? Алга байна. Тэгвэл нэг нэр дэвшигчтэй болсон. Нэр дэвшигчээс асуулт асуух гишүүд байна уу? Алга байна. Нэр дэвшигчийн талаар үг хэлэх гишүүн байна уу? Алга байна. 
Гишүүд асуулт асууж, үг хэлж дууслаа. Одоо санал хураалт явуулъя.
Үйлдвэржилтийн бодлогын байнгын хорооны даргаар Төмөртогоо овогтой Энхтүвшинг нэр дэвшүүлснийг дэмжье гэдэг санал хураалт явуулъя. 
Санал хураалтад 10 гишүүн оролцож, санал 100 хувиар дэмжигдлээ.

Байнгын хорооны даргыг сонгох асуудлыг хэлэлцэж дууслаа. 
Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Аубакир танилцуулъя.

Үйлдвэржилтийн бодлогын байнгын хорооны хэлэлцэх асуудал дууссан тул энэ өдрийн хуралдааныг хаасныг мэдэгдье. Гишүүдэд баярлалаа.
ДУУНЫ БИЧЛЭГЭЭС ХУРАЛДААНЫ
ДЭЛГЭРЭНГҮЙ ТЭМДЭГЛЭЛ БУУЛГАЖ,
ХЯНАСАН: ШИНЖЭЭЧ                                                                   Б.БАТГЭРЭЛ

